
ЦІ МОЖНА
ПРЫЗНАЧЫЦЬ ЛІДЭРА?

БЕЛАРУСКАЯ ГАЗЕТА

НЕ ДАМОСЯ ЗРАБІЦЬ
З СЯБЕ «ЗОМБІ»

ПЫТАННЕ ТЫДНЯ ЭСЭ АЛЕГА АБЛАЖЭЯ

“ФОРС-МАЖОР” ЯШЧЭ НАПЕРАДЗЕ?

У студзені за камунальныя
паслугі  нам  давядзецца
плаціць на 910% больш, чым
у снежні. І на 2022% больш у
параўнанні  са  студзенем
2006 году. Паводле міністэр
ства жыллёвакамунальнай
гаспадаркі  Беларусі,  з  1га
студзеня  тарыфы  на  газ  і
электрычнасць  узнятыя  на
20%, на цеплавую энергію –
на  12%.  А  яшчэ  павысіліся
кошты на тэхабслугоўванне
(25%),  ваду  і  каналізацыю
(12,7%), вываз смецця (10%) і
г.д.

Урад абяцаў, што ў цэлым
за год кошты паслуг ЖКГ не
павінны вырасці больш як на
5 даляраў за год. Як піша сайт
“Беларускі партызан”, разлікі
паказваюць, што сям’і з трох
чалавек, якая жыве ў кватэры
плошчай 4447 квадратных
метраў, пасля павышэння та
рыфаў  давядзецца  плаціць
акурат на 5 даляраў больш.

Але год толькі пачаўся. Як
заўважыў на прэсканферэн
цыі з нагоды павышэння та
рыфаў віцэпрэм’ер Беларусі
Віктар Бура, павышэння та
рыфаў сёлета быць не павін
на – ў тым выпадку, калі не
ўзнікнуць “форсмажорныя
абставіны”.

Гарантаваць, што сюрпры
заў,  падобных  на  апошні
канфлікт вакол газу й нафты,
больш  не  будзе,  ніхто  не
збіраецца.

Тым  часам  ажыятаж  са
скупкай  валюты,  які  крыху
зменшыўся пасля навагодніх

святаў, патроху зноў набірае
сілу.

Паводле статыстыкі Нацы
янальнага банка, у 2006 год
зе набыта ў агульным эквіва
ленце звыш 4,2 мільярда да
ляраў. Гэты паказчык, у пара
ўнанні з 2005м годам вырас
на 33%. Як паведамляе Радыё
Свабода  са  спасылкай  на
Нацбанк, летась у снежні на
сельніцтва  купіла  ў  банкаў
больш за 500 мільёнаў даля
раў. Перад тым у лістападзе –
толькі 400 мільёнаў. Усяго ж
летась беларусы купілі наяў
най валюты на 907,5 мільёна
даляраў больш, чым прадалі.
Характэрна, што расійскі ру
бель, у адрозненне ад даляра
і  еўра,  папулярнасцю  ў  на
сельніцтва не карыстаецца.
Так што наўрад ці нехта яшчэ
спадзяецца на ўвядзенне адз
інай валюты Беларусі і Расіі.
Ці — на беларускі эканаміч
ны цуд. Асабліва пасля таго,
як Лукашэнка паабяцаў, што
бліжэйшыя дватры гады бу
дуць цяжкімі.

Былы старшыня Нацбанка
Беларусі  Станіслаў  Багдан
кевіч прагназуе, што ўраду
не ўдасца ўтрымаць  інфля
цыю на ўзроўні 6% за год. На
яго думку, можа адбыцца на
ват  дэвальвацыя  –  рэзкае
зніжэнне афіцыйнага курсу
беларускага рубля адносна
даляра.

Тым не менш, улады спра
буюць супакоіць народ: маў
ляў, усе запланаваныя раней
на гэты год эканамічныя па

раметры будуць выкананыя.
Але якім коштам? У што гэ
тыя паказчыкі развіцця абый
дуцца простым людзям?

Пра  гэта  ў  дзяржаўнай
прэсе, якая працягвае вая
ваць  з  Крамлём  і  Захадам,
нібыта,  вінаватымі  ва  ўсіх
праблемах краіны, нічога не
гаворыцца.

Як  і пра тое, якім жа чы
нам выходзяць са становіш
ча еўрапейскія суседзі Бела
русі, што купляюць расійскія
энерганосьбіты  па  яшчэ
больш высокіх цэнах?

Аглядальнік

Працяг тэмы – на стар. 5

УЛАДЫ СУПАКОЙВАЮЦЬ – НАСЕЛЬНІЦТВА СКУПЛЯЕ ВАЛЮТУ

Ад саюза застаўся толькі “Саюз Апалон”. Пенсіянерка гандлюе
на рынку цыгарэтамі. Баранавічы, 21 студзеня 2007 году.

ЦІ МОЖНА ПРЫЗНАЧЫЦЬ ЛІДЭРА
ДЭМАКРАТЫЧНЫХ СІЛАЎ БЕЛАРУСІ?
АНАТОЛЬ ЛЯЎКОВІЧ, ПЕРШЫ НАМЕСНІК
СТАРШЫНІ БСДП “ГРАМАДА”:

“ЛІДЭРА АБІРАЕ ГІСТОРЫЯ”
На маю думку, гэта можа зрабіць толькі спадар Лукашэнка. Ён
усё прызначыць – і надвор’е, і законы, і гэтак далей. Таму на
гэтае пытанне дам катэгарычны адказ: нельга і немагчыма!
Лідэр – гэта асоба, якая стаіць па той бок дабра і зла. Асоба,
якая ў нейкім сэнсе сама вызначае, адлюстроўвае тыя аб’ек
тыўныя працэсы, якія адбываюцца ў грамадстве. Гэта асоба, аб
якой не дыскутуюць. Лідэр – гэта дадзенасць. Таму ў грамад
стве не ўзнікаюць ніякія сумневы і спрэчкі на гэты конт. Лідэр
– гэта чалавек, які гіпнатызуе грамадства. Лідэра не прызна
чаюць. Яго абірае і вылучае сама гісторыя.

ФЁДАР, ПРАДПРЫМАЛЬНІК:

“А ЧАМУ Б НЕ?”
А чаму не? Наша апазіцыя гэтым даўно і паспяхова займаец
ца. І нельга сказаць, што ў яе гэта кепска атрымліваецца. Калі
б мне хтонебудзь у 1996м годзе сказаў, што я буду неўзаба
ве галасаваць за шэфа афіцыйных прафсаюзаў, як за галоўна
га змагара за дэмакратыю... Я б вельмі тады здзівіўся, мякка
кажучы. Але нічога, прагаласаваў. А ў 2005м годзе мне нічо
га не гаварыла прозвішча Мілінкевіч. А зараз – гэта ўжо
брэнд. Вось вам і адказ. У нас можна распачаць цэлую індус
трыю па вытворчасці лідэраў. І гэта будзе працаваць. І рэй
тынгі будуць, і вядомасць. А паколькі Лукашэнка будзе сяд
зець яшчэ гадоў дваццаць, дык лідэрамі могуць пабыць усе
старшыні нашых партыяў і грамадскіх арганізацыяў. Па чар
зе, каб нікому крыўдна не было.

АНАТОЛЬ ЛЯБЕДЗЬКА, СТАРШЫНЯ АБ’ЯДНАНАЙ
ГРАМАДЗЯНСКАЙ ПАРТЫІ:

“ЛІДЭРАМІ СТАНОВЯЦЦА…”
Можна. Калі мы гаворым пра структуры і асяроддзе, якое
знаходзіцца пад кантролем беларускіх уладаў. Аляксандр Лу
кашэнка можа прызначыць сваім указам каго заўгодна, пачы
наючы ад дырэктара Камароўкі і сканчаючы лідэрам дэмак
ратычных сілаў. А ў астатнім, вядома, не. Можна выбраць кан
дыдата ў прэзідэнты ад дэмакратычных сілаў. Можна прагала
саваць за старшыню палітычнай рады. А вось лідэрамі людзі
становяцца праз свае дзеянні і ўчынкі. А не праз арыфметы
ку і працэдуру галасавання.

СЯРГЕЙ КАЛЯКІН, СТАРШЫНЯ
ПАРТЫІ КАМУНІСТАЎ БЕЛАРУСКАЙ:

“ЯГО НЕЛЬГА НІ АБРАЦЬ,
НІ ПРЫЗНАЧЫЦЬ”
Нельга. Ён можа быць ці не быць. Яго нельга ні абраць, ні
прызначыць. Гэта, на мой погляд, увогуле немагчыма. Гэта
нонсэнс, калі лідэра нехта  прызначае. Таму я супраць таго,
каб на кангрэсе быў абраны нехта, хто будзе лідэрам дэмак
ратычных сілаў. Трэба зрабіць так, каб была група людзей,
якія выконваюць нейкую працу паводле нейкага плану.  І ў
ходзе гэтай працы з’явіцца лідэр. Калі ён ёсць. А калі яго
няма, дык яго і не будзе. І ў гэтым няма вялікай бяды. Бо, калі
людзі будуць супрацоўнічаць,  і ў той жа час, канкураваць
паміж сабой, будуць выконваць нейкую сумесную працу, якая

вядзе да нейкай адной мэты, то будзе вынік. А з другога боку,
можа праявіцца і лідэр. І гэта будзе спрыяць справе.

ВЕРАНІКА, НАСТАЎНІЦА:

“А ХТО БУДЗЕ ПРЫЗНАЧАЦЬ?”
А хто ж будзе прызначаць? Можа, сам Лукашэнка? Зрэшты, у
такім выпадку можа атрымацца сапраўдны лідэр. Я маю на
ўвазе таго з палітыкаў, хто ўдастоіцца ад Лукашэнкі асаблі
вай увагі ў выглядзе турмы ці якой “хіміі”. Бо ісці зноў на за
бойства ён, напэўна, не рашыцца. Для будучага лідэра турэм
ная баланда на сёння куды больш спажыўная страва, чым
страсбурскі паштэт. А хто на сёння абласканы асаблівай ува
гай улады? Казулін.

ЮРЫ ХАДЫКА, ПЕРШЫ НАМЕСНІК СТАРШЫНІ БНФ:

“ГЭТА НЕМАГЧЫМА, АЛЕ ЧАСАМ
НЕАБХОДНА”
Лідэра прызначыць можна. Але ці стане ён сапраўдным лідэ
рам? Гэта залежыць ад сітуацыі. Часам бывае так, што трэба
зрабіць выбар. Але зразумела, што лідэрамі становяцца, вы
растаюць дзякуючы сваім ідэям, сваім учынкам. Рэальна лідэ
ра прызначыць немагчыма, але бывае, што гэта неабходна.
Гэта, так скажам, лідэр умоўны. На пэўны час. Што тычыцца
сённяшняй сітуацыі, я лічу, што спадар Мілінкевіч не валодае
адпаведнымі якасцямі, якія робяць чалавека з выбранага
лідэра лідэрам сапраўдным. Але пры пэўных абставінах лідэр
умоўны можа стаць лідэрам сапраўдным.

СЯМЁН, ПЕНСІЯНЕР:

“АБРАЦЬ КАМАНДЗІРА НЕЛЬГА –
ТОЛЬКІ ПРЫЗНАЧЫЦЬ”
А дырэктара завода можна прызначыць? Можна. І хай на тым
заводзе нехта ўсумніцца ў ягоным лідэрстве. Ці камандзіра
палка прызначыць. Вядома, калі ён не выявіць лідэрскіх якас
цяў, ягоны полк будзе небаяздольны. Але ўсё роўна, абраць
камандзіра нельга. Таму ў нашых умовах, хай бы які Буш
прызначыў нашым дэмакратам лідэра. Можа, толку больш
было б.

СТАНІСЛАЎ ШУШКЕВІЧ, СТАРШЫНЯ БСДГ:

“НЯМА ПРАРОКА Ў СВАЁЙ
БАЦЬКАЎШЧЫНЕ”
Гэта жарт? Вы што? Лідэра прызначыць нельга. Гэта абсалют
на адназначна. Лідэрамі становяцца. Прычым вельмі перака
наўча. Іншая справа, калі браць нашую сітуацыю, многія не
прызнаюць лідэрам таго, хто заваяваў гэтае месца. Які пака
заў сябе. Яны ўпэўненыя, што самі могуць нешта падобнае
зрабіць. Чалавек праявіў сябе нармальным чынам. Мы яго аб
ралі. А далей, паколькі выбараў справядлівых не было, чала
век мог паказаць сябе толькі на адным фронце, на замеж
ным. І заваяваў там вельмі моцныя пазіцыі. Але ёсць многа
іншых жадаючых паказаць, што яны не горшыя. Няма праро
ка ў сваёй Бацькаўшчыне. І гэтае перакананне, што мы ўсе не
горшыя, яно псуе нашую сітуацыю.

Каментар на стар. 4

СуседзіПРАВААБАРОНЦАЎ ВЫСЕЛІЛІ
ПЕРАБЛЫТАЛІ
ЭСТОНІЮ З
ЛАТВІЯЙ

Пасольства Латвіі ў Бела
русі  ўручыла  афіцыйную
ноту пратэсту беларускаму
МЗС у сувязі з актам вандалі
зму. Увечары 22 студзеня ў
фасад  будынка  пасольства
былі кінутыя дзве бутэлькі з
чорнай фарбай, а вакол па
сольства раскіданыя ўлёткі з
н а ц ы я н а л  б а л ь ш а в і ц к а й
сімволікай.  Ва  ўлётках  ут
рымлівалася патрабаванне
да ўладаў… Эстоніі адмовіц
ца ад зносу помніка савецкім
салдатам у Таліне.

Зламыснікі,  якія  называ
юць сябе “нацболамі”, былі
ўпэўненыя,  што  ў  будынку
латвійскага пасольства зна

Галоўнае  гаспадарчае
ўпраўленне  Кіраўніцтва
справаў прэзідэнта РБ паве
даміла праваабарончай гра
мадскай арганізацыі “Бела
рускі Хельсінскі камітэт” аб
скасаванні  кантракта  на
арэнду офіснага памяшкан
ня. БХК было прадпісана выз
валіць яго да 20 студзеня. Ра
ней  падобным  чынам  былі
пазбаўленыя  памяшканняў
Саюз беларускіх пісьменні
каў, культурніцкае тавары
ства “Бацькаўшчына”, рэдак
цыі  шэрагу  недзяржаўных
выданняў. БХК уваходзіць у
Міжнародную  Хельсінскую
федэрацыю, дзейнасць якой
заснаваная на Хельсінскіх па
гадненнях  1975  году  аб
прынцыпах існавання сучас
най Еўропы.

На здымку: Старшыня Беларускага Хельсінскага камітэта Та-
цяна Процька  падчас высялення. Мінск, 20 студзеня 2007 году.

Вядомыя ў Беларусі дзеячы
культуры і навукі выступілі з
адмысловай заявай, у якой зак-
лікалі беларусаў у сітуацыі на-
фта-газавага канфлікту
паміж Беларуссю і Расіяй, не ве-
рыць апошнім заявам Лука-
шэнкі патрыятычнага харак-
тару.

“Беларускай грамадскасці
не  варта  захапляцца  сён
няшнімі  псеўдапатрыятыч
нымі філіпікамі прадстаўні
коў улады  і афіцыйных СМІ

на адрас расійскіх алігархаў.
Гэта якраз той патрыятызм,
які вядомы талстоўскі герой
назваў “последним прибежи
щем негодяев”. Наш патрыя
тызм  –  не  ў  кансервацыі
“Лініі Сталіна”, а ва ўсталя
ванні палітычнай і эканаміч
най дэмакратыі, у здабыванні
сапраўднага нацыянальнага
суверэнітэту  –  такога,  які
ўжо маюць усе нашы суседзі”,
–  гаворыцца  ў  заяве  прад
стаўнікоў беларускай інтэлі

генцыі.
Сярод іншых заяву падпі

салі  дырэктар  Беларускага
гуманітарнага  ліцэя
Ўладзімір  Колас,  акадэмікі
Радзім  Гарэцкі  і  Іван
Нікітчанка, мастак Аляксей
Марачкін, народная артыст
ка  Беларусі  Зінаіда  Банда
рэнка,  кінасцэнарыст
Уладзімір Халіп, паэты Сяргей
Панізнік і Анатоль Вярцінскі.

Цалкам заява апублікава-
ная на сайце www.charter97.org

ПАТРЫЯТЫЗМ – НЕ Ў КАНСЕРВАЦЫІ “ЛІНІІ СТАЛІНА”

Першая вуліца Васіля Быкава. Пасёлак Ждановічы, студзень 2007 году. Фота інтэрнет-газеты
«Салідарнасць». www.gazetaby.com

ходзіцца консульства Эстоніі.
Яны  не  ведалі,  што  з  1га
студзеня эстонскае консуль
ства ў Мінску змяніла адрас.

У сваёй ноце пасольства
Латвіі патрабуе прыцягнуць
да  адказнасці  вінаватых  і
ўзмацніць  ахову  будынка,
каб не дапусціць новых актаў
вандалізму ў будучым.

Раней парламент Эстоніі
прыняў закон аб упарадка
ванні  пахаванняў  у  краіне,
які  прадугледжвае  магчы
масць пераносу парэшткаў
загіблых. Зараз на тым месцы,
дзе былі пахаваныя салдаты,
што загінулі пры вызваленні
Таліна ад фашыстаў – тралей
бусны прыпынак.

Паводле СМІ

Запэцканая чорнай фарбай
сцяна пасольства Латвіі ў Бе-
ларусі. Мінск, 23 студзеня 2007
году.

ЛЮДЗІ, ГРОШЫ, АМБІЦЫІ
ЯК РАСКРЫЦЬ ПАТЭНЦЫЯЛ ЛІДЭРСКАГА ТАНДЭМУ?

За  быццам  абстрактным
пытаннем лідэрства і пафас
нымі заклікамі да Кангрэсу
дэмакратычных сілаў стаіць
цалкам канкрэтнае жаданне
пазбавіць  Аляксандра
Мілінкевіча права называцца
лідэрам дэмакратычных сіл
Беларусі.

Самакапанне, калі яно ро
біцца самамэтай, непазбеж
на  выраджаецца  ў  самаед
ства. Глядзіце самі. Ужо тое,
што  створаны  брэнд
“Мілінкевіч – лідэр дэмакра
тычных сіл”, які не выклікае
пярэчання ў большасці дас
ведчанай публікі ў Беларусі і
сярод першых асобаў сусвет
най палітыкі – гэта вялікі на
бытак беларускай дэмакра
тыі. Настолькі вялікі, што каб
яго  знішчыць,  спатрэбіцца
шмат сіл і часу. Таму ўсе ця
пер  рыхтуюцца  да  вялікай
разбуральнай  работы,  і  на
тое, каб думаць, а што ж бу
даваць  пасля  на  месцы
знішчанага  брэнду,  проста
няма ані часу, ані сіл.

Ёсць  і  такія,  хто  мяркуе,
што моцны брэнд Мілінкеві
ча  першкаджае  стаць  моц
ным брэнду Казуліна. Аднак
больш праўдападобна выгля

дае не аднойчы выказванае
меркаванне, што гэтыя два
лідэры  добра  дапаўняюць
адзін аднаго. І патэнцыял гэ
тага тандэму толькі паказаў
ся  ў  веснавы  тыдзень  2006
году, але ніяк не раскрыўся.

Улічваючы гэта, думаеш: а
чаму б не прысвяціць чарго
вы  дэмакратычны  Кангрэс
менавіта гэтай праблеме: як
раскрыць патэнцыял лідэрс
кага тандэму? Як зрабіць так,
каб  усе  працавалі  на  гэтае
раскрыццё? Тое, што Казулін
у турме, а Мілінкевіч у Бру
сэлі  –  цалкам  аб’ектыўны
вобраз існавання беларускай
дэмакратыі  сёння.  Цяжка
ўявіць, каб 25 сакавіка 2006
году Казулін заклікаў разы
ходзіцца, а Мілінкевіч павёў
на Акрэсціна; каб Казулін па
ехаў  да  Ангелы  Меркель,  а
Мілінкевіч – на Віцьбу3. Дый
удзел  Казуліна  ў  выбарах,
насуперак заклікам аб’ядна
най  апазіцыі,  ужо  сёння,  з
гістарычнай  перспектывы,
выглядае як “падказка Бога”.
Не карыстацца такімі  “пад
казкамі” – губляць уласныя
шанцы.

Калі заўтра нашы дэмак
раты  зруйнуюць  брэнд

Мілінкевіча і прызначаць но
вым  лідэрам  Анатоля  Ля
бедзьку,  дык  першы,  хто
страціць ад гэтага, будзе Ка
зулін, які застанецца недзе ў
старой адкладзенай партыі,
тады як гульцы ўжо распака
валі новыя калоды.

Брэнд лідэра – не толькі
метафізічная  каштоўнасць,
не толькі здольнасці гіпнаты
зёра і вобраз Данка з вырва
ным  сэрцам.  Гэта  і  зусім
прагматычны вектар руху. Як
у  маркетынгу,  дзе  брэнд
мусіць заваёўваць усё новых
спажыўцоў і рынкі, так і ў па
літыцы – усё болей людзей
дазнаюцца пра лідэра дэмак
ратычнага  руху.  Вага  яго
мусіць расці, як золатавалют
ны запас. У гэтым сэнсе па
ездкі Мілінкевіча па Беларусі
–  слушная,  хоць  і  занадта
індывідуальная  тактыка.
Урэшце брэнд лідэра дэмак
ратычных  сілаў  мусіць  на
быць такую вагу, што ў кры
тычны момант з гэтым будзе
лічыцца і ўлада, якой бы яна
ні была.

Калі  заўтра  Лукашэнку
“прыцісне” аж настолькі, што
спатрэбіцца шукаць кансэн
сус з дэмакратамі ці з Заха
дам праз дэмакратаў, дык як
раз  Мілінкевіч  –  той  лідэр,
які мог бы стаць прадстаўні
ком  дэмакратычных  сілаў  і
пасярэднікам у перамовах з
ЕС  і  Бушам.  Ні  з  кім  іншым
Лукашэнка гаварыць па сва
ёй  волі  не  стане.  Бо  ніхто

Пытанне лідэра дэмакратычных сіл Беларусі не магло не
ўзнікнуць на нашых старонках, бо апошнім часам стала галоў-
ным пытаннем у апазіцыі. З аднаго боку, яно быццам і натураль-
на: калі няма поступу ў дзейнасці, пачынаеш аналізаваць самога
сябе – можа ўва мне нешта не так? З іншага боку, самааналіз і са-
макапанне могуць захапіць цябе, і будзе здавацца, нібы гэта і ёсць
твая галоўная дзейнасць.

іншы для яго настолькі ж не
прымальны і не прадказаль
ны. У гэтым сэнсе якраз рост
лідэрскай  вагі  Мілінкевіча
спрыяў бы набліжэнню такога
дыялогу, які сёння выглядае
даволі фантастычна, але які
мог бы стаць карысным для
поступу Беларусі.

Аб’яднаныя  дэмакраты
ўжо мелі некалькі няўдалых
спробаў вылучыць сабе лідэ
ра. І сённяшняя “лава запас
ных”  амаль  не  змянілася.
Пры  тым  якраз  запрошаны
збоку Мілінкевіч, як зрэшты і
Казулін,  які  прыйшоў  сам  і
таксама збоку, — сталі най
лепшым з усіх магчымых на
сёння ўвасабленнем лідэра.
Цяпер што, вяртацца да сва
ёй “запасной лавы”?..

Зразумела, што Мілінкевіч
– не бронзавы бюст, і ў цяпе
рашнім самаедстве дэмакра
тычнага  руху  ёсць  і  ягоны
ўнёсак. Самаізаляцыя яго ка
манды,  адмежаванне  ад
іншых  і  пастаянныя  заявы
пра тое, што “мы самі” ство
рым нейкі рух, ніяк не спры
яюць  захаванню  вобраза
агульнага  важака.  Калі  ты
лідэр  аб’яднаных  дэмакра
тычных сіл, дык у тваёй ка
мандзе павінна быць месца
ўсім,  хто  вызнае  дэмакра
тычныя каштоўнасці і гатовы
на гэта ахвяравацца. А тое,
што ты робіш, павінна быць
адкрытым для паплечнікаў.
Вядома, гэта цяжэй, чым зам
кнуцца ў гуртку давераных
людзей. Але тут і паўстае вы
бар: лідэрам якога маштабу
быць?

Ёсць  і  яшчэ  адна  тэма,
якая, магчыма, схіляе нашых
дэмакратаў да самакапання і
самаедства.  Гэта  рэсурсы.
Людзі, грошы і амбіцыі, якія
могуць  быць  скіраваныя  ў
той або іншы бок. Банальна,
але  факт,  што  рэсурсы  мо
гуць быць прадметам унутра
нага змагання дэмакратаў, а
могуць быць супольна скіра
ваныя на агульную справу.
Напрыклад, на памнажэнне
такіх  агульных  набыткаў,
якімі ёсць само аб’яднанне і
прызнаныя  ў  грамадстве
лідэрскія брэнды.

Алесь Кебік
Аляксандр Мілінкевіч збірае подпісы за дэмак-
ратычных кандыдатаў на мясцовых выбарах.

Пікет у падтрымку Аляксандра Казуліна.
Фота з архіву.

КАЛІ Ў ВАС НЯМА ІНТЭРНЭТУ, А ВЫ ХОЧАЦЕ РЭГУЛЯРНА АТРЫМЛІВАЦЬ ПАПЯРОВУЮ
ВЕРСІЮ “СВАБОДЫ” ПРАЗ ПОШТУ, ДАШЛІЦЕ, КАЛІ ЛАСКА, ВАШ АДРАС SMS-

ПАВЕДАМЛЕННЕМ НА НУМАР:
+370 687 42 185

(КОШТ SMS-ПАВЕДАМЛЕННЯ – 150 БЕЛАРУСКІХ РУБЛЁЎ).
ВАШ АДРАС БУДЗЕ ВЯДОМЫ ТОЛЬКІ РЭДАКЦЫІ І ТОЛЬКІ ДЛЯ ПАДПІСКІ

За  апошнія  два  месяцы
бензін  даражэў  тройчы.
Апошні раз – на мінулыя вы
ходныя. Ужо пасля павышэн
ня цаны на нафту ўрад паа
бяцаў, што за год рознічная
цана на нафтапрадукты вы
расце не больш чым на 68%.
І тут – бац! – у сярэднім 5%
толькі за студзень.

Калі  раней  некаторыя
літоўцы  ездзілі  ў  Беларусь
выключна дзеля наведвання
АЗС,  то  цяпер  гэты  бізнес
спыніўся. Пакрысе беларус
кая цана на бензін практыч
на дагнала літоўскую. 95ы ў
нас каштуе 98 цэнтаў за літр,
а ў суседзяў – 1 даляр. 98ы
наогул таннейшы ў Літве аж
на 17 цэнтаў за літр.

І  вось  што  цікава:  Бела
русь  да  гэтага  атрымлівае
нафту  на  даволі  выгодных
умовах. У цану для Літвы ўжо
даўно  закладзена  экспарт
нае расійскае мыта (180 даля
раў за тону). На нафту, што
пастаўляецца ў Беларусь, гэ
тае мыта ўведзенае толькі са
студзеня 2007га і ў памеры
53 даляры за тону. А цана на
бензін практычна роўная.

Да таго ж нам даводзяць,
што пастаўкі нафтапрадуктаў
на ўнутраны рынак для бела
рускіх  заводаў  стратныя  і
кампенсуюцца толькі за кошт
экспарту.  Але  ж  відавочна,
што ў наскрозь капіталістыч
най Літве ніхто не будзе ган
дляваць сабе на шкоду. Чаму
ж  пры  аднолькавай  цане
іхны  бензін  прыбытковы,  а
наш – стратны?

Параўнанні  наогул  ціка
вая  рэч.  Памятаеце,  перад
Новым годам нашы ўрадоў

цы енчылі ў Маскве, што 100
даляраў за кубаметр газу –
непад’ёмная цана для бела
рускай эканомікі? Тое, што
газавае пагадненне падпіса
на на нявыгодных для Бела
русі  ўмовах,  пацвердзіў  і
Аляксандр Лукашэнка.

Аднак, прабачце, сціплая
Арменія купляе газ па 110 да
ляраў, і жыве сабе. Занядба
лая,  паводле  беларускай
дзяржаўнай прапаганды, Ук
раіна плоціць з гэтага году
за газ па 130 даляраў і такса
ма “щэ не вмерла”. І паміраць
не збіраецца. Больш за тое,
цана на газ для насельніцтва
там значна ніжэйшая, чым у
“паспяховай”  і  “сацыяльна
арыентаванай” Беларусі. На
рэшце, для Літвы газ больш,
чым у два разы даражэйшы,
але ж тамтэйшыя прадпры

емствы працуюць у такіх умо
вах з прыбыткам.

А беларускія прадпрыем
ствы нават пры цане 100 да
ляраў  апынуліся  на  мяжы
банкруцтва. Ужо пралічана,
паведамляе інтэрнетгазета
“Ежедневник”,  што  рэнта
бельнасць “Інтэграла” будзе
адмоўнай  –  мінус  1,5%.  У
Мінскага маторнага завода
яна  зменшыцца  ў  чатыры
разы – з 8,7% да 2,5%. Нават
гонар айчыннай прамысло
васці, Беларускі металургіч
ны завод пацерпіць: ягоная
рэнтабельнасць складзе 10%
замест  мінулагодніх  15%.
Прычым  узняць  кошты  на
сваю  прадукцыю  БМЗ  не  ў
стане, бо яна адразу робіцца
неканкурэнтаздольнай.  А
што было б, каб нашым заво
дам давялося працаваць пры
коштах  на  энерганосьбіты,
што існуюць у Літве?

Урад збіраецца ратаваць
сітуацыю,  даючы  льготную
цану на газ і электрычнасць
для асобных суб’ектаў гаспа
дарання. Аднак гэтыя прэфе
рэнцыі  не  будуць  вечнымі.
Для шэрагу прадпрыемстваў
–  гэта  проста  адкладзены
фінал, які непазбежна будзе
трагічным.

Цягам апошніх гадоў ула
ды  ганарыліся  “беларускім
эканамічным  цудам”,  якое,
паводле іхнага меркавання,
ёсць вынікам мудрай дзяр
жаўнай палітыкі. Але сапраў
дныя цуды пачаліся, калі выс
ветлілася, што будынак нацы
янальнай эканомікі хістаец
ца з боку ў бок пры больш
менш моцных парывах ветру.
А што будзе ў выпадку зем

ЦУДЫ ВАКОЛ ЦЭНАЎ
ШТО, КАЛІ Б БЕЛАРУСАМ ДАВЯЛОСЯ ПРАЦАВАЦЬ
ПА КОШТАХ НА ЭНЕРГАНОСЬБІТЫ, ЯКІЯ ЁСЦЬ У ЛІТВЕ?

лятрусу – кшталту фінансава
га дэфолту 1998 году?

Цяпер нават сам архітэк
тар  “беларускай  мадэлі”
Аляксандр Лукашэнка прыз
нае неабходнасць перабудо
вы. Падчас візіту на завод па
бытовай  тэхнікі  “Атлант”  у
мінулую  пятніцу  кіраўнік
дзяржавы заявіў, што цяпер у
нас будзе “зусім новая эка
номіка, арыентаваная, у пер
шую чаргу, на перапрацоўку
айчыннай сыравіны, на макс
імальнае імпартазамяшчэнне
і эканомію энерганосьбітаў”.

Слухаць Лукашэнку бывае
надта цікава, бо часцяком ён
прагаворваецца. Так, на “Ат
ланце”  ён  паабяцаў,  што
“кіраўніцтва краіны ў бядзе
народ  не  пакіне”.  Гэта  зна
чыць, што, паводле першай
асобы дзяржавы, цяпер на
род знаходзіцца ў бядзе. Узн
ікае пытанне: хто ж яго давёў
да такога стану?

Ці, прыкладам, яшчэ адна
заява  Лукашэнкі:  “Калі  34
гады  мы  выстаім,  то  ў  нас
будзе не стратная эканомі
ка”. Такім чынам, цяперашняя
эканоміка ёсць стратнай і за
станецца такой, прынамсі, у
кароткатэрміновай перспек
тыве.

Выглядае,  што  галоўная
пагроза айчыннай эканомі
цы  сыходзіць  не  ад  замеж
ных канкурэнтаў  і нават не
ад расійскіх “алігархаў”, што
ўзнялі цану на газ  і нафту, а
ад уласнага некампетэнтнага
кіраўніцтва. Лепш бы яно ўсё
ткі пакінула народ у спакоі.
Тады шанцаў выкараскацца з
бяды паболела б.

Валер Філін

Цэны на бензін у Беларусі
чарговы раз узраслі. Мінск, аў-
тазапраўка канцэрна “Бел-
нафтахтім”, 21 студзеня
2007 году.

Саюздрук

Як робяцца хвалі

“ПАДАРУЙ МНЕ ГЭТЫ СЮЖЭТ!”

У ЧЫМ ВІНАВАТЫЯ КАЛГАСЫ?
АЛЬБО ЗОРКІ НЕ ТОЛЬКІ “БУХАЮЦЬ”

АЛЬБО “БЕЛАРУСКАЯ МАДЭЛЬ” І СУСВЕТНАЯ ЗМОВА
Часам вельмі шкада, што

дзяржаўныя  выданні  Бела
русі не трапляюць на расійскі
рынак. Нашы афіцыйныя бра
ты даведаліся б шмат цікава
га і пра сябе, і пра сваю, любі
мую імі, уладу. Якая, паводле
газеты “Рэспубліка”, расійскай
зусім не з’яўляецца.

“Правящей партией в Рос-
сии по-прежнему остается
проамериканская «пятая ко-
лонна» в лице либерал-моне-
таристов. Последовательно
реализуется либеральный гар-
вардский курс во внутренней и
внешней политике, весь соци-
ально-экономический и энерге-
тический блок правитель-
ства в руках Союза правых сил
и его сторонников (лидеры СПС
Чубайс и Кириенко возглавля-
ют важнейшие энергетические
отрасли, в отношениях с Бе-
ларусью реализуется курс
Немцова (тоже лидер СПС). 

Далее просматривается
простая логическая цепочка: в
Вашингтоне формируется в
соответствии с концепту-
альными взглядами Бжезинс-
кого, Киссинджера и Ко поли-
тическая стратегия в отно-
шении Минска. Российские пра-
вые перекладывают ее на
практику отношений с Бела-
русью, а «Газпром» выступа-
ет детонатором подрыва со-
юзнических отношений… 

…М. Фрадков, принимая
главу правительства Белару-
си, после многочасовой воспи-
тательной работы, прове-
денной Грефом и Миллером,
лишь жалобно формализовал

политику отказа от друзей и
союзников. Миллеру, Грефу,
Вайнштоку и им подобным
плевать на русские нацио-
нальные интересы.”

Каму  пасапраўднаму  не
“пляваць” на рускія нацыя
нальныя інтарэсы, чытач пав
інен здагадацца сам. Вельмі
паказальна, што такога сло
вазлучэння,  як  нацыяналь
ныя інтарэсы Беларусі ў тэк
сце шукаць няма сэнсу. Як  і
прозвішча аўтара. Газета не
рызыкнула нават прыкрыцца
псеўданімам. Чаго гэта, ціка
ва, яна так баіцца?

Галоўны рэдактар тыднёв
іка “7 Дней” камуніст Віктар
Чыкін  у  тым  жа  духу,  што  і
“Рэспубліка”, аналізуе сацы
яльнаэканамічнае становіш
ча ў Беларусі і Расіі. Але пры
гэтым  прыводзіць  цікавыя
лічбы:

“Берем для сравнения
шесть российских областей,
покупающих газ по цене ниже,
чем Беларусь — Брянскую,
Псковскую, Тверскую, Новго-
родскую, Смоленскую, Рязанс-
кую. И сравниваем социально-
экономические показатели
этих областей с белорусскими
— хоть врозь, хоть все вмес-
те. Результат?

Продолжительность жиз-
ни: Беларусь — 59, «сборная
областей» — 54. Средняя пен-
сия: Беларусь — 155, «сборная»
— 134.Годовое потребление
мяса: Беларусь — 63 кг, «сбор-
ная» — 48.

ВВП на душу населения: Бе-
ларусь — 4800 у.е., «сборная»

— 2.150.
Рождаемость: Беларусь —

1,78 на 1000, «сборная» — 1,35
на 1000.

То есть при тех же ценах на
газ, что и для российских обла-
стей, Республика Беларусь име-
ла куда более высокие показа-
тели социально-экономичес-
кого развития, чем вышеука-
занные области.

Теперь же из-под нас пыта-
ются выбить ту основу, на
которой базируется успех «бе-
лорусской модели» — устой-
чивость нашего народного хо-
зяйства; без равных цен на
энергоносители нам будет
очень трудно на равных конку-
рировать с продукцией запад-
ных компаний, производимой
сегодня в России…”.

Дык што ёсць “эканомікай
здаровага  сэнсу”?  Сярэдні
ўзрост у 59 гадоў? Далібог,
пры такім сярэднім узросце
пенсію можна прызначаць і
болей, чым 150 баксаў. Яе ўсё
роўна  пабачаць  лічаныя
шчасліўцы. І спажыванне 175
і грамаў мяса ў дзень – сла
бая нагода для зайздрасці з
боку гэтага дэмана, сусветна
га глабалізму. І гэта, думаец
ца, Пуцін разумее не горш за
Чыкіна.

Няма  тыдня,  каб  у  якой
дзяржаўнай газеце не выс
тупіў Мікалай Чаргінец. Пры
чым  кожнага  разу  кіраўнік
СП Беларусі здзіўляе і збян
тэжвае чытача. Гэтым разам
ён у “Народнай газеце” дзел
іцца  сакрэтамі  сваёй  твор
часці  і  ўзгадвае  сяброў  па

пяру:
”Конечно, слышал не раз,

что в криминальном, остро-
сюжетном жанре работать
легко, никакого мастерства
тут не требуется... Помню,
однажды Макаёнок (мы с Анд-
реем Егоровичем были друзья-
ми) решил сделать что-ни-
будь детективное. Говорит:
“Давай я начну работу, а ты
потом присоединишься, помо-
жешь”. Но через некоторое вре-
мя оставил эту идею — не по-
лучилось. Следующим желаю-
щим написать детектив
стал Николай Егорович Мату-
ковский, тоже мой хороший
друг, собкор “Известий” в Бела-
руси. Долго выпытывал у
меня, как работать в этом
жанре, и через некоторое вре-
мя тоже махнул на эту идею
рукой. А однажды я рассказал
Ивану Петровичу Шамякину
жизненную историю, которая
потом легла в основу романов
“Вам задание” и “За секунду до
выстрела”. Иван Петрович
вдруг говорит: “Подари мне
этот сюжет”. Я согласился. А
Шамякин подумал, поморщил-
ся и сказал: “Все-таки не смогу
написать детектив, тяжкое
это дело!”

Сама сціпласць і далікат
насць, ці не праўда? Цікава,
выпадкам Караткевічу стар
шыня  СПБ  не  дапамагаў
пісаць  “Чорны  замак  Аль
шанскі”? Ці “Дзікае паляван
не  караля  Стаха”?  Зрэшты,
пачакаем наступнага тыдня.
Столькі новага даведаемся…

Алесь Канюціч

У  навагодняй  перадачы
“Траянскі  зубр”  на  Еўра
пейскім  Радыё  вядучыя  са
скрухай заўважылі: “А нашы
зоркі толькі й рабілі, што бу
халі”. Дык, прабачце, а вы ж
толькі пра гэта ў іх і пыталіся.
А вось з’явіўся на “Свабодзе”
Аляксандр  Памідораў  са
сваім “Гукапісам” і аказалася,
што нашы зоркі яшчэ і музы
ку добрую пішуць.

Ізноў пра “Беларускую Ат
лантыду” на Радыё Свабода. У
апошняй перадачы шаноўны
спадар Петрашкевіч абвіна
вачваў  калгасы  ў  тым,  што
зніклі  нашы  вёскі.  А  калі  б
спадар  Петрашкевіч  меў  у
студыі кваліфікаванага апа
нента, то гэны б яму запярэ
чыў. Вунь, у Германіі не было
калгасаў,  а  вёскі  таксама
зніклі.  Галоўным  чынам,

знішчылі  вёску  гарадскія
шпіталі, тэатры, ватэрклазеты
і  іншыя прывабнасці цывілі
зацыі.  А  зрэшты,  на  той  жа
“Свабодзе”  карэспандэнт
Дзікавіцкі цікава распавядаў
пра  рэўрбанізацыю  ў
Польшчы. Можа і да нас дой
дзе?  Пра  гэта  ўсё  можна
спрачацца  –  галоўнае,  каб
было каму спрачацца.

Моўная заўвага. Некато

рыя спалучэнні словаў стано
вяцца паэзіяй. Пачуў у “Нач
ной чытанцы” ад Алеся Раза
нава: “Выспалася і ўстае з во
зера выспа”. Ах, як хораша! І
зусім  адваротны  прыклад.
Ніна Баршчэўская на Радыё
Палонія 20 снежня кажа “Та
рашкевіча  арыштавалі  на
падставе беспадстаўнага абв
інавачання”.

Сяржук Вітушка



7Культура № 4 (53), 25 – 31.01.2007 г.

КУПАЛАВА БЯДА Невядомая
Беларусь

Стрэмкі
ЦІ ДАМОСЯ ЗРАБІЦЬ З СЯБЕ “ЗОМБІ”?

ФОТАФАКТ

...  І  падкрадваецца  злая,
свінцовая туга; цёмнай, за
душлівай імглою ахінае тваю
істоту;  і сядзіш,  і не ведаеш,
каму задаць набалелае пы
танне: чаму, чаму ТАК?..

“Бо  я  мужык,  дурны  му
жык”. Шчыра было напісана.
А выйшла – праграма. Дагэ
туль не можам выціснуць з
сябе гэтага “мужыка”. Мужык
– ён добры, працавіты, шчы
ры, рахманы, даверлівы – але
поўзае па раллі, па зямлі, па
гнаі.  І  няма  калі  яму  чымсь
іншым  цікавіцца.  Бо  ён  не
жыве – выжывае. “Абы не га
лодны”, – часта паўтараў мой
бацька, які зазнаў і голаду,  і
холаду на сваім вяку.

Недарэчна  было  б
здзіўляцца, што ў беларускай
паэзіі “нашаніўскага перыя
ду” ніхто не пісаў пра “анана
сы ў шампанскім”. Якія “ана
насы”, калі наўкол – цемра,
галеча. Толькі й пісаць, што
пра “стогны” ды “кайданы”.

Усё правільна, усё аб’ек
тыўна, амаль паводле Маркса
–  быццё  вызначае  свядо
масць. “Что вижу, то пою”.

Купалаўская паэзія “дакас
трычніцкага перыяду” – су
цэльны “рэпартаж з пекла”.
“Слёзы скаргі”, “мучыцелі глу
хія”, “чорныя долі”, і ўвогуле
–  “адзін  чорт  весел,  зубы
скаліць”, бо “чалавек – ком
гною, сала”. Так бы можна й
назваць першую частку “ку
палаўскай камедыі” – “Пекла”.
Хто  ж  папракне  Паэта,  што
“пяе ён нявесела”.

І  вось  –  другая  частка:
“РАЙ”. Урэшце “сыходзіць вёс
ка з яснай явы”  і “гуляе пад
сцягам чырвоным калгаснае

свята ўраджаю”, а “калгасніца
маладая  жыве  весела,  ані
дбае”. Дый як не весяліцца,
калі “З Масквы, з Крамля, ха
дою ўдумнай...  ідзе, тавары
шы, камуна на свеце шчасце
ўвекавечыць”.

І піша, піша паэт, строчыць
–  а  ў  некалькіх  дзесятках
кіламетраў, у Курапатах, гу
дуць маторы, ляскаюць стрэ
лы  ў  патыліцы  “дурных  му
жыкоў”...  і знікаюць адзін за
адным калегі, і ўжо разгляда
ецца пытанне – а ці не выпі
саць самому Купалу “пуцёў
ку” на адпачынак у жоўтым
пясочку...

А паэт заняты – ён спяша
ецца напісаць, увекавечыць
шчасце. Бо яно запанавала
не толькі ў любай Беларусі,
але і на Ўкраіне, якой “шлях
ясны, як пшаніцы залацісты
колас”.

А на Ўкраіне – галадамор,
звар’яцелыя мацяркі пажыра
юць уласных дзяцей...

Страшна.
Бо гэта піша ўжо не Паэт,

а – сапраўды “ком гною”.
Ніколі  мы  не  ўявім  і  не

спасцігнем маштабы і цяжар
таго мораку, які згвалтаваў,
спляжыў, утаптаў у гразь ма
ладую, даверлівую беларус
кую паэзію на самым узлёце.

Было такое і ў іншых літа
ратурах – вытанчаны, шля
хетны эстэт Канстанты Ільдэ
фанс  Галчынскі,  Ахматава,
Булгакаў – усе яны былі вы
мушаны, сцяўшы зубы, пісаць
пра Сталіна.

Адзін  з  найлепшых
літоўскіх дзіцячых паэтаў, цу
доўны перакладчык Костас
Кубілінскас, у маладосці быў

“лясным братам”.  І здрадзіў
сваім паплечнікам, – а потым
пісаў і пісаў пра партыю ка
муністаў, крамлёўскія зоры і
“ясны шлях”. І дасягнуў паса
даў,  тытулаў  і  званняў.  Ды
толькі  вось  калі  напіваўся,
меў звычку залазіць пад стол
і тужліва, пасабачаму выць
скуголіць... Аж пакуль не па
мёр ад гарэлкі.

Але ўва ўсіх вышэйпамя
нёных, калі прасеяць іх твор
часць – ужо “савецкага перы
яду” – ды адкінуць, нібы пацу
чыны  памёт,  фальшывыя
“оды” тыранам, – застаецца
паўнавартаснае залатое зер
не.

Ад  Купалавай  савецкай
паэзіі пасля такой аперацыі
не  застаецца  –  нічога...  Бо
рыфмаваныя  радкі,  напіса
ныя ў камуністычны перыяд,
напісаныя  не  Паэтам,  а  –
“зомбі”.  Паэт  загінуў  не  ў
1942 годзе, а значна раней.

Да  лгарства  можна  пры
ляпіць мноства эпітэтаў і ака
лічнасцяў  –  пад  прымусам,
пад пагрозай, пад страхам...
пад уплывам ілюзій, энтузіяз
му... Але яно застаецца лгар
ствам і ніколі не стане паэзі
яй.

Суд Паэзіі не мае адвака
таў.

Усё гэта – былое. Ды вось
бяда, ужо – наша: чытаеш Ку
палаў верш “Ворагам бела
рушчыны”, – і што? Як сёння
напісаны...

Ці ж дамося зрабіць з сябе
“зомбі”?

Няўжо  наш  беларус  да
сюль – “дурны мужык”?

Алег Аблажэй

26 студзеня  1990  году
Вярхоўны Савет Беларускай
ССР прыняў Закон аб мовах.
Адзінай дзяржаўнай мовай
называлася беларуская, якой
“забяспечваецца ўсебаковае
развіццё  і функцыянаванне
ва ўсіх сферах грамадскага
жыцця“. Руская мова называ
лася  мовай  міжнацыяналь
ных зносін народаў СССР. Ад
нак пасля рэферэндуму 1995
году рускай мове быў надад
зены статус другой, а фактыч
на першай дзяржаўнай і вы
кананне  Закона  аб  мовах
было спынена. Пачалася да
лейшая русіфікацыя краіны.

27 студзеня 1913 году ад
былася першая пастаноўка
знакамітай камедыі Янкі Ку
палы  «Паўлінка».  У  Вільні
сіламі Беларускага музычна
драматычнага  гуртка  пас
тавіў п’есу Алесь Бурбіс.

29 студзеня 1922 году ў
Мінску быў створаны Інсты
тут беларускай культуры, які
пазней рэарганізуюць у Ака
дэмію Навук.

29 студзеня  1924  году
быў заснаваны Бярэзінскі за
паведнік. Цяпер ён мае статус
біясфернага  і  ўключаны  ў
сістэму запаведнікаў сусвет
нага значэння.

30 студзеня 1667 году –
важная дата ў гісторыі Бела
русі. Гэта дзень Андрусаўска
га замірэння, паводле якога
Смаленск  назаўсёды  адый
шоў ад беларускіх земляў да
Расіі. Камісары Вялікага Кня
ства,  з  аднаго  боку,  і  рас
ійскія царскія паслы, з друго
га, у вёсцы Андрусава, што
паміж Смаленскам і Мсцісла
вам, падпісалі дамову аб зам
ірэнні тэрмінам на 13 з пало
вай гадоў. Так закончылася
самая стратная ў гісторыі Бе
ларусі вайна, у якой загінуў
кажны другі.

31 студзеня  ў  Беларусі
традыцыйна ўшаноўваецца
Апанас. Гэты дзень лічыўся
паловаю зімы, бо мусіла зас
тавацца палова назапашана
га для каровы корму. Апана
са называлі абаронцам жы
вёлы ад маразоў. Людзям у
гэты дзень раілі: Хавай нос у
Апанасаўскі мароз!

Вікторыя Махота, 15-гадо-
вая школьніца з Мінска, заняла
2-е месца на конкурсе «Форд Су-
пермадэль свету — 2007», які
прайшоў 18 студзеня ў Нью-
Йорку, ЗША.

АКЕНЦА Ў ЕЎРОПУ
Сталіцу Беларусі днямі на

ведаў старшыня Парламенц
кай  асамблеі  Рады  Еўропы
Рэнэ ван дэр Ліндэн. Гэта быў
першы візіт еўрапейскага чы
ноўніка  высокага  рангу  з
таго часу, як Еўрасаюз увёў
забарону на ўезд для Лука
шэнкі  і  некаторых  яго  чы
ноўнікаў.  Сустрэўшыся  з
прадстаўнікамі ўладаў і апаз
іцыі, ван дэр Ліндэн усумніў
ся ў тым, што ў Беларусі ёсць
палітвязні (паколькі гэта ад
маўляюць улады РБ)  і выка
заў  меркаванне,  што  бела
рускія сродкі масавай інфар
мацыі свабодныя.

Цяжка  сказаць,  якія  СМІ
меў на ўвазе кіраўнік Парла
менцкай асамблеі. Калі дзяр
жаўныя тэлеканалы, то ў  іх
працы, сапраўды, ніякіх пе
рашкодаў няма. А можа, ён
меў на ўвазе замежныя рады
ёстанцыі  і тэлеканалы, якія
пры  падтрымцы  ЕС  пачалі
вяшчанне  на  Беларусь  –  з
тым, каб прарваць інфарма
цыйную блакаду?

У гэтай сувязі варта ўзга
даць нядаўнюю гісторыю. Не
дзе  год  таму  ў  сталіцы  ЕС
Брусэлі  прайшоў  тэндэр
(конкурс) на лепшы праект
вяшчання зза мяжы для Бе
ларусі. Тэндэр, а разам з ім і
некалькі мільёнаў еўра, вый
граў праект, у які ўвайшлі ад
разу некалькі суб’ектаў – у
тым  ліку,  нямецкая  фірма
Медыяконсалта, Еўрапейс
кае  радыё  для  Беларусі  і
ізраільскаамерыканская тэ
лекампанія RTVI. Кампанія не
з бедных. Яе заснаваў вядомы
тэлемагнат  Гусінскі  пасля
таго, як расійскія ўлады на
чале з Пуціным прымусовым

спосабам  перакупілі  ў  яго
кампанію НТВ.

Узяўшы ўдзел у конкурсе,
RTVI,  натуральна,  абяцала
ўсяляк спрыяць распаўсюду
інфармацыі  і  пабудове  дэ
макратыі ў Беларусі. Вынікам
гэтых абяцанняў стала пера
дача  “Акно  ў  Еўропу”,  якая
робіцца сіламі журналістаў
тэлекампаніі  і  маскоўскага
радыё  “Рэха  Масквы”.  Яна
выходзіць раз на тыдзень па
суботах  і  паўтараецца  па
нядзелях увечары. Яе дэман
струюць кабельныя каналы ў
некаторых  мікрараёнах  у
Мінску (калі перадачу не пе
ракрываюць фільмамі). Так
сама яе могуць бачыць ула
дальнікі спадарожнікавых тэ
леантэн.

Так што нейкая частка бе
ларускіх тэлегледачоў можа
глядзець некаторыя перада
чы  RTVI,  у  тым  ліку  “Акно  ў

Еўропу”. Што ж яны могуць
пабачыць у гэтым акне?

Возьмем  апошні  выпуск
перадачы, які выйшаў пры
канцы мінулага тыдня. Пер
шае,  што  мы  заўважаем  –
гэта бягучы радок, які на бе
ларускай мове паведамляе
гледачам  аб  тым,  пра  што
распавядаецца ў перадачы
паруску.  Якой  граматыкай
карыстаюцца  стваральнікі
беларускіх “субтытраў” – ска
заць цяжка, паколькі выкары
стоўваюцца адразу два вары
янты напісання: “тарашкеві
ца”  і “наркамаўка”. Напрык
лад – Савет Эўропы.

Што тычыцца зместу пера
дачы, то яе вядучы ў першым
сюжэце размаўляў пра Бела
русь з расійскім журналістам
Паўлам Шараметам. Ён падзя
ліўся ўражаннямі ад апошня
га наведання Мінска, паве
даміў, што сітуацыя ў Бела
русі складаная, што людзі ад
чуваюць сябе тут прыгнеча
нымі і што ў выніку апошняй
нафтагазавай  вайны  Лука
шэнка выйграў тактычна, але
прайграў у стратэгічным пла
не. Паколькі шмат беларускіх
прадпрыемстваў завязаныя
на рынкі Расіі, то ў выпадку
з’яўлення мяжы пад Смаленс
кам большасць іх збанкрутуе
– зрабіў прагноз журналіст.
Акрамя таго, ён выказаў дум
ку, што як толькі Лукашэнка
пяройдзе  на  беларускую
мову,  апазіцыя  адразу  яго
падтрымае. І на завяршэнне
пяціхвіліннага сюжэту Шара
мет выказаў думку, што Еў
ропа можа дапамагчы Бела
русі двума рэчамі – падтрым
кай ахвяраў рэпрэсій і падт
рымкай СМІ.

Пра візіт ван дэр Ліндэна і
пра тое, што прэса ў Беларусі
ўжо вольная, аўтары “Акна ў
Еўропу”, відаць, яшчэ не ве
далі.

І, каб засведчыць, што Еў
ропа забяспечвае беларусаў
незалежнай  інфармацыяй,
яны  паказалі  сюжэт  пра
Радыё “Рацыя”, якое вяшчае
на Беларусь з польскага Бе
ластока.  Галоўны  рэдактар
па  прозвішчы  Стаўчук  у
агульных словах патлумачыў
задачы гэтага радыё. Пры гэ
тым хвалі, на якіх яго можна
слухаць,  названыя  не  былі
(было  сказана  толькі,  што
яны “не вельмі зручныя”).

Наступны сюжэт быў прыс
вечаны энергетычнай бяспе
цы Еўропы і тлумачыў, чаму
канцлерцы ФРГ Ангеле Мер
кель будзе цяжка дамаўляц
ца з Пуціным.

І завершыў праграму сю
жэт пра прэзідэнцкія выбары
ў Францыі, з якога мы даве
даліся, папершае, што кан
дыдат у прэзідэнты ад пра
вых Нікаля Сарказі мае габ
рэйскагрэцкія карані  і што,
падругое, кандыдат левых
Сігален Руаяль не толькі маці
чатырох дзяцей, але й сімпа
тычная жанчына.

З гэтым я цалкам згодны.
А  не  згодны  з  тым  (калі  б
мяне запыталі), каб выдатка
ваныя Еўрасаюзам грошы на
вяшчанне для Беларусі давалі
такі  сціплы  эфект.  Не  хачу
сказаць нічога кепскага пра
журналістаў RTVI. Але згада
ная праграма пакуль не вак
но – акенца. Хацелася б, каб
яно расчынілася шырэй.

Максім Пешкаў

Кіраўнік Парламенцкай
асамблеі Рады Еўропы Рэнэ
ван дэр Ліндэн адказвае на
пытанні журналістаў. Мінск,
19 студзеня 2007 году.

ШТО МОЖНА ЎБАЧЫЦЬ НА RTVI?


